
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻՑ  ԳՈՒՄԱՐ   ՀԱՏԿԱՑՆԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն  ՈՐՈՇՄԱՆ ՄԵՋ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>>Հայաստանի Հանրապետության կառավարության որոշման նախագծի ընդունման անհրաժեշտության վերաբերյալ
Իրավական ակտի անհրաժեշտությունը (նպատակը) 

Համաձայն Հայաստանի Հանրապետության կառավարության 2009 թվականի մարտի 26-ի թիվ 301-Ն որոշման 1-ին կետի,    2011 թվականի հոկտեմբերի 12-21-ն անցկացվելու է հերթական մարդահամար:   ՀՀ 2011 թվականին անցկացվելիք մարդահամարի  նախապատրաստման և անցկացման համապետական հանձնաժողովի 20.05.2009 թվականի թիվ 1 (26-200) արձանագրային որոշմամբ հավանության արժանացած §ՀՀ 2011 թվականին անցկացվելիք մարդահամարի նախապատրաստման, անցկացման և նյութերի մշակման ծախսերի¦ նախահաշիվը կազմել է  2.5 մլրդ դրամ (2009-2013թթ. համար):
Ներկա վիճակը և առկա խնդիրները
ՀՀ ֆինանսների նախարարության 05.06.2009թ. գրությամբ տեղեկացվել է , որ ՀՀ պետական բյուջեից ֆինանսավորման  մասնաբաժնի հնարավորությունը կարող է կազմել ընդհանուր ծախսերի շուրջ  21 տոկոսը, միջազգային դոնորների կողմից նախատեսված, հատկացված և տրամադրման հավանականություն պարունակող միջոցները կազմում են ընդհանուր ծախսերի շուրջ 26 տոկոսը: Արդյունքում, ՀՀ 2011թ. մարդահամարի նախապատրաստական և անցկացման համար կարևոր շատ գործառույթների համար դեռևս ֆինանսավորման աղբյուրները հստակեցված չեն: Ի կատարումն ՀՀ վարչապետի 2010թ. դեկտեմբերի 28-ի թիվ 02/24.1/16848-10 հանձնարարականի, ՀՀ ֆինանսների նախարարության 08.02.2011թ. գրությամբ տեղեկացվել է, որ ՀՀ կառավարության կողմից լրացուցիչ ներդրումը` 21 տոկոսից մինչև 25 տոկոսի հասցնելու մասին և, որ այն կֆինանսավորվի ընթացիկ տարվա ընթացքում: Իսկ. ՀՀ 2011 թվականին անցկացվելիք մարդահամարի  նախապատրաստման և անցկացման համապետական հանձնաժողովի 29.04.2011 թվականին կայացած նիստի ընթացքում հանձնաժողովի նախագահի կողմից տրվել է հանձնարարական ՀՀ ֆինանսների նախարարությանը և ՀՀ ազգային վիճակագրական ծառայությանը շուտափույթ սկսել ՀՀ պետական բյուջեի պահուստային ֆոնդից համապատասխան ֆինանսական միջոցների տրամադրման գործընթացը:

Դրանով պայմանավորված, վերը հիշատակված նախահաշվից առանձնացվել են հրատապ լուծում պահանջող գործառույթների ֆինանսավորումը` 100.0 մլն ՀՀ դրամի չափով:  
Որոշման ընդունման դեպքում ակնկալվող արդյունքները
ՀՀ 2011թ. մարդահամարի նախապատրաստման և անցկացման համար ձեռք կբերվեն` 4 խոշոր գյուղերի սխեմատիկ հատակագծեր, կենցաղային և հանրային սննդի նյութեր (հաշվարարների 12000 հատ պայուսակներ և այլն), վարչական սարքավորումներ (գրասեղան, աթոռ, գրապահարան, ջեռուցիչ), գրասենյակային նյութեր (թուղթ, գրենական պիտույքներ և այլն)  և տրանսպորտային նյութեր (բենզին): 

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻՑ  ԳՈՒՄԱՐ   ՀԱՏԿԱՑՆԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն  ՈՐՈՇՄԱՆ ՄԵՋ  ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> Հայաստանի Հանրապետության կառավարության որոշման նախագծի   ընդունման  կապակցությամբ այլ իրավական ակտերում փոփոխության անհրաժեշտության մասին
ՀՀ կառավարության վերը նշված որոշման ընդունումը այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:
